
“YASHIL” IQTISODIYOTNI 
RIVOJLANTIRISHDA 
TADBIRKORLIK FAOLIYATI VA 

MASALALARI
G. T. Mamajanova
UNIVERSITY OF BUSSINES AND SCIENCE
“Iqtisodiyot” kafedrasi o‘qituvchisi

Annotatsiуa: Maqolada “yashil” iqtisodiyotni rivojlantirishda tadbirkorlik faoliyati va uning hissasini oshirish masalalari, 
yangi ish o‘rinlarini yaratish hisobiga bandlikni ta’minlash, insonlarning turmush farovonligini yuksalishiga xizmat qiluvchi 
omillar bilan bog‘liq masalalar ko‘rilgan.

Kalit so‘zlar: tadbirkorlik, muhit, biznes, investision, tadbirkorlik faoliyati, xorijiy investisiya, investision tizim.
Abstraсt: The article discusses the issues of entrepreneurial activity in the development of the economy and increasing its 
contribution to the economy, which occupy an important place in the development of the economy, ensuring employment 
of the population through the creation of new jobs, as well as issues related to factors that serve to improve the well-being 
of people.

Keу words: environment, business, entrepreneurship, investment, entrepreneurial activity, foreign investment, investment 
system.
Аннотация: В статье рассматриваются вопросы роста предпринимательства и его вклада в развитие зеленой эко-
номики, обеспечения занятости за счет создания новых рабочих мест, а также факторов, служащих повышению 
благосостояния людей.

Ключевые слова: предпринимательство, окружающая среда, бизнес, инвестиции, предпринимательская деятель-
ность, иностранные инвестиции, инвестиционная система.

K I R I S H
Bugungi kunda mamlakatimiz iqtisodiyotining rivojlanishiga kichik biznes va tadbirkorlik faoliyati katta 

hissa qo‘shib kelmoqdalar. Prezidentimiz Sh.Mirziyoyev tomonidan kichik biznes va tadbirkorlik faoliyati mam-
lakatimizda rivojlanib borayotganligi iqtisodiyot rivojiga katta hissa qo‘shayotganligi alohida ta’kidlandi va uni 
yanada qo‘llab-quvvatlash borasidagi ishlar ko‘rsatib berildi.

O‘zbekiston Respublikasi Prezidentining “2022–2026-yillarga mo‘ljallangan Yangi O‘zbekistonning 
taraqqiyot strategiyasi to‘g‘risida”gi Farmonida mamlakatimiz iqtisodiyotining 2022-yil va undan keyingi yil-
lardagi rivojlanish strategiyasi belgilab berilgan. Taraqqiyot strategiyasining “Milliy iqtisodiyotni jadal rivojlan-
tirish va yuqori o‘sish sur’atlarini ta’minlash” deb nomlangan bobida belgilangan vazifalar ichida tadbirkorlik 
faoliyatini jadal sur’atlarda rivojlantirish va uning milliy iqtisodiyotdagi hissasini oshirish vazifasi qo‘yilgan. 
Jumladan, “Tadbirkorlik faoliyatini tashkil qilish va doimiy daromad manbalarini shakllantirish uchun sharoitlar 
yaratish, xususiy sektorning Yalpi ichki mahsulotdagi ulushini 80 foizga va eksportdagi ulushini 60 foizga yetka-
zish.” vazifasi belgilangan. Tadbirkorlik faoliyatining iqtisodiyotga qo‘shadigan hissasini oshirish uchun birinchi 
navbatda bu korxonalarda mavjud ishlab chiqarish resurslaridan samarali foydalanishni yo‘lga qo‘yish lozim [1]. 

Bir narsani ochiq tan olish kerak, pandemiya davrida iqtisodiyotning barqaror ishlashi uchun tadbirkorlar 
davlat bilan teppa-teng hissa qo‘shdilar. Shuning uchun barchamiz tadbirkorlarga yelkadosh bo‘lib, ularni doimo 
qo‘llab-quvvatlashimiz shart” [2].

M A V Z U G A  O I D  A D A B I Y O T L A R  S H A R H I
L.I.Abalkin rahbarligidagi mualliflar resurslarga shunday ta’rif berdilar: “Ishlab chiqarish resurslari – iqti-

sodiy nazariyaning asosiy tushunchasi bo‘lib, ishlab chiqarishni ta’minlash vositalari, manbalaridan iborat 
bo‘ladi” [L.I.Abalkin, O.I. Volkov i dr. Ekonomika predpriyatiya (firmы): Praktikum / Red. O.I. Volkov, V.Ya. Pozd-
nyakov. - M.: INFRA-M, 2016., c.91].



Tadbirkorlik faoliyati samarasini oshirish ishlab chiqarish resurslari deganda korxona va tashkilotlar faoli-
yatini amalga oshirish uchun zarur bo‘lgan barcha ishlab chiqarish vositalari, zaxiralar, korxonaning amal qilishi 
va rivojlanishi bilan bog‘liq bo‘lgan tovar-moddiy qiymatliklar, umuman olganda barcha ishlab chiqarish omillari 
tushuniladi.

V.Ya.Gorfinkel yuqoridagi olimlar fikriga qo‘shilgan holda ishlab chiqarish resurslarini ishlab chiqarish jara-
yonida to‘g‘ridan-to‘g‘ri qatnashadigan ishlab chiqarish omillarining majmuasi sifatida ta’riflaydi. Bu berilgan 
tariflarda iqtisodiy resurslarni korxonalar faoliyatida qatnashadigan asosiy fondlar, aylanma mablag‘lar va 
mehnat resurslari majmuasi sifatida tushuntiriladi.

T A D Q I Q O T  M E T O D O L O G I YA S I
Tadbirkorlik ishlab chiqarish korxonalarining iqtisodiy salohiyatidan to‘laroq foydalanishga erishish uchun 

bu korxonalarning bir maromdagi ishlashini ta’minlash, ishlab chiqarish jarayonlarini takomillashtirish talab eti-
ladi. Bu xolatda uzluksiz rivojlanish strategiyasi samarali hisoblanadi. Iqtisodiy salohiyatdan samarali foydal-
anishni boshqarishning ushbu strategiyasida iqtisodiy salohiyatdan samarali foydalanishning texnik-iqtisodiy 
reglamentini yaratiladi.Iqtisodiy salohiyatdan samarali foydalanishning texnik-iqtisodiy reglamentini yaratish 
tadbirkorlik korxonalaridagi ishlab chiqarish resurslari harakatiga ko‘p jixatdan bog‘liq. Tadbirkorlik korxo-
nalarida ishlab chiqarish resurslari to tayyor mahsulot bo‘lgunga qadar harakatda bo‘ladilar, bir qancha ishlab 
chiqarish bosqichlaridan o‘tadilar.

T A H L I L  V A  N A T I J A L A R
Jahon mamlakatlarida iqtisodiyotning globallashuvi sharoitida tadbirkorlik faoliyati jadal sur’atlarda rivoj-

lanib bormoqda. Rivojlangan mamlakatlarning yalpi milliy mahsulotida tadbirkorlarning ulushi 70-80 foizga 
yaqinlashib qoldi va ayrim mamlakatlarda undan ham ortib ketmoqda. Rivojlanishning yuqori sur’atlariga o‘tgan 
mamlakatimizda ham tadbirkorlik faoliyati tobora yuqoriroq ahamiyatga ega bo‘lib bormoqda. Rivojlanishning 
hozirgi vaqtdagi darajasi mavjud ishlab chiqarish resurslaridan oqilona va samarali foydalanishni, ularning har 
bir birligidan ko‘proq mahsulotlarga ega bo‘lishni hamda eng muhimi tadbirkorlik faoliyatini yanada jadal sur’at-
larda rivojlanishini va ko‘proq natijadorlikga ega bo‘lishini talab qilmoqda. Tadbirkorlar o‘zlarining faoliyatlari 
natijasida foyda olishni ko‘zlash bilan birga o‘zi faoliyat ko‘rsatayotgan hudud aholisi uchun zarur bo‘lgan mah-
sulotlarni ishlab chiqaradi yoki zarur hisoblangan xizmat turlarini ko‘rsatadi. Buning natijasida tadbirkorlik faoli-
yati mamlakatdagi aholining turmush sharoitini yaxshilashga ta’sir ko‘rsatadi.

1-jadval: Tadbirkorlikning iqtisodiyot tarmoqlaridagi 2020─2022-yillardagi asosiy ko‘rsatkichlari hajmi1
Ko‘rsatkichlar 2020 2021 2022

Sanoat (mlrd.so‘m ) 103020,8 121719,2 142611,7

Qurilish (mlrd.so‘m ) 63866,6 77762,0 93620,8

Bandlik (ming kishi ) 9865,7 10070,7 10222,9

Eksport (mln.AQSH.dol) 3100,9 3711,2 5696,2

Import (mln.AQSH.dol) 10943,3 12389,0 15154,1

Savdo (mlrd.so‘m) 164106,1 204787,4 253573,4

Qishloq, o‘rmon va baliq xo‘jaligi (mlrd.so‘m) 253238,2 307280,2 347222,0

Xizmatlar (mlrd.so‘m) 114052,7 144812,7 173157,7

Yuqoridagi 1-jadvalda kichik biznes va xususiy tadbirkorlikning iqtisodiyot tarmoqlaridagi 2020─2022-yil-
lardagi xajmini xam ko‘rishimiz mumkinki tadbirkorlik faoliyati va uning iqtisodiyotga qo‘shadigan hissasini oshib 
borayotganligiga yaqqol misoldir. Shu bois tadbirkorlikni rivojlantirish bo‘yicha imtiyozlar berilmoqda. Natijada 
tadbirkorlarimiz soni xam kundan kunga ortib bormoqda.

Bizga ma’lumki tadbirkorlik faoliyati mamlakatimiz hududida uzoq davrlik tarixga ega. Qadim zamonlardan 
beri ota-bobolarimiz bu faoliyat bilan shug‘ullanib kelganlar. Tadbirkorlik faoliyati bu davr oralig‘ida rivojlandi, 
muhim bo‘lgan hususiyatlarga ega bo‘lib bormoqda. Endilikda tadbirkorlikni iqtisodiy taraqqiyotga katta turtki 
berayotgan omil sifatida ko‘rilmoqda, shu bilan birgalikda mamlakat aholisini ish bilan ta’minlash, bozorni zarur 
iste’mol buyumlari bilan to‘ldirish, mamlakat iqtisodiyotini rivojlantirish va aholi farovonligini oshirish singari ish-
larda muhim ahamiyatga ega bo‘lib bormoqda [4]. 

1 https://stat.uz/uz/rasmiy-statistika/small-business-and-entrepreneurship-2



Shuningdek, hududlardagi tadbirkorlikni faoliyatlarini samaradorligini oshirish bo‘yicha tadbiq etilayotgan 
tadbirlar so‘nggi yillarda O‘zbekiston Respublikasida amalga oshirilayotgan islohotlarning eng muhim ustuvor 
yo‘nalishlaridan biridir. Kichik biznes va xususiy tadbirkorlik rivojlanayotgan davlatlardagi kapital taqchilligi sha-
roitida katta mablag‘lar talab etmaydigan, o‘zgaruvchan muhitga, ya’ni bozor talablariga tez moslashadigan 
xo‘jalik faoliyati turi hisoblanib, resurslar chegaranganlik sharoitida bozor talabiga muvofiq takliflar bera oladi va 
samarali resurslar aylanmasini ta’minlash orqali iqtisodiyotni tarkiban qayta qurish hamda iqtisodiy beqarorlik 
muammosini minimal vaqt va harajatlar orqali hal etadi. 

Shu bilan birga, kichik biznes va xususiy tadbirkorlik faoliyati o‘zlari yaratayotgan yangi ish o‘rinlari orqali 
“o‘sib boruvchi” bandlik muammosiga ijobiy ta’sir ko‘rsatadi, pirovardida mazkur xudud ijtimoiy-iqtisodiy hayo-
tining rivojlanishi va taraqqiy etishida muhim ahamiyat kasb etadi. 

Mamlakatimizda o‘ttiz ikki yildan oshiq mustaqillik yillari davrida erishilgan ulkan natijalar hukumat 
tomonidan kichik biznes va xususiy tadbirkorlikni rivojlantirish yuzasidan olib borilayotgan chuqur islohotlar 
va tinimsiz sa’y– harakatlari sababli: iqtisodiyotida xususiy mulkning o‘rni va rolini tubdan oshirilmoqda, tad-
birkorlik faoliyatini rivojlantirishdagi to‘siqlarni bartaraf etish hamda qulay shart-sharoitlar yaratish chora-tad-
birlari ko‘rilmoqda, bozor iqtisodiyoti talablaridan biri bo‘lgan iqtisodiyotda davlat ishtirokini bosqichmabosqich 
kamaytirish ishlari amalga oshirilmoqda, hududlar YAIMda kichik biznes va xususiy tadbirkorlik subyektlarining 
ulushi oshmoqda, shu bilan birgalikda muhim o‘zgarishlardan biri mahalliylashtirish dasturlarini doirasida import 
o‘rnini bosuvchi mahsulotlar hajmini oshirish yuzasidan izchil islohotlar olib borilmoqda. 

Tadbirkorlik faoliyatining hudud ijtimoiy-iqtisodiy rivojlanishidagi ahamiyati haqida Prezidentimiz Sh.M. Mir-
ziyoyev: “yagona yo‘limiz – tadbirkorlar sonini ko‘paytirish, odamlarni ishbilarmon qilish”, deya ta’kidlaganlar [1]. 

Iqtisodiyot talabiga ko‘ra, muntazam ravishda kichik biznes va xususiy tadbirkorlik faoliyatini rivojlantirib 
borish zarurligi sababli, hududlarda barqaror ijtimoiy-iqtisodiy taraqqiy etishni ta’minlashda tadbirkorlik faoliya-
tini rivojlantirish borasida amalga oshirilshi lozim bo‘lgan muammolar mavjud. Jumladan, hudud ijtimoiy-iqti-
sodiy hayotining zalvorli sohalariga tadbirkorlik faoliyatini rivojlantirishni amaliyotda sinovdan o‘tgan jahon tajri-
balarining o‘ziga xos jihatlarini ilmiy o‘rgangan holda, xududdagi mavjud infrastrukturasiga moslashtirib qayta 
takomillashtirib tadbirkorlik subyektlarining samaradorligini oshirishning ahamiyatli omillarini inobatga olgan 
holda takomillashgan strategiyalarini ishlab chiqish va amaliyotga tatbiq etish orqali muntazam rivojlantirilib 
borilishi maqsadga muvofiq. 

Shu sababli aytishimiz mumkinki, tadbirkor qonun bilan man’ qilinmagan barcha turdagi xo‘jalik faoliyatini 
amalga oshirishi mumkin. Jumladan: tijorat, vositachilik, savdo, sotib olib-sotish, mahsulotni yetkazib berish, 
qishloq xo‘jalik faoliyatini olib borish, kompyuter xizmati ko‘rsatish, aloqa xizmati ko‘rsatish va shu kabi boshqa 
faoliyat turlari bilan shug‘ullanishlari mumkin” [5].

Iqtisodiyotning globallashuvi sharoitida tadbirkorlik ─ bu ichki va tashqi xavf xatarlar bo‘lishiga qaramasdan 
bozor ehtiyojlarini mahsulotlar va xizmatlar bilan to‘ldirish hamda qondirishga olib boruvchi alohida faoliyat turi 
bo‘lib, bu faoliyat natijasida tadbirkor o‘z mulkini ko‘paytirish imkoniyatiga ega bo‘ladi. Tadbirkorlik faoliyatining 
rivojlanishi iqtisodiy muvaffaqiyatga erishishda yuqori darajada ta’sir kuchiga ega bo‘lib, ishlab chiqarish va 
xizmat ko‘rsatishning yuqori sur’atlarini ta’minlashi lozim. Mamlakat iqtisodiyotining innovasion rivojlanishining 
asosi ham tadbirkorlik faoliyati hisoblanadi. Tadbirkorlik faoliyati natijasida bu faoliyat olib borilayotgan sohada 
yangiliklar yaratilishi va ularni ishlab chiqarish jarayoniga joriy etilishi tezlashadi. 

Respublikamizdagi tadbirkorlik faoliyatining rivojlanishi orqali yangi, istiqbolli ishlab chiqarishlar rivojlanib 
boradi. Tadbirkorlik faoliyatining rivojlanishi va uning iqtisodiyotga qo‘shadigan hissasini oshirish uchun bu 
faoliyatda foydalaniladigan ishlab chiqarish resurslardan foydalanish darajasini oshirish talab etiladi. Iqtisodiyot 
oldida turgan vazifalarni amalga oshirilishi va muvaffaqiyatga erishilishi uchun avvalambor tadbirkorlik faoli-
yati samaradorligini oshirish talab etiladi. Tadbirkorlik faoliyati bilan shug‘ullanuvchi korxonalarni rivojlantirish 
hamda ularning iqtisodiyotga qo‘shadigan hissasini oshirish uchun ularning oldida turgan muammolarni bar-
taraf etish lozim bo‘ladi. 

X U L O S A  V A  T A K L I F L A R
Iqtisodiyotning globallashuvi sharoitida tadbirkorlik korxonalarini rivojlantirish hamda samaradorligini 

oshirish uchun quyidagilarni amalga oshirish lozim:

● tadbirkorlik faoliyati bilan shug‘ullanuvchi korxona va tashkilotlardagi iqtisodiy salohiyat masalasini 
atroflicha tahlil qilish.

● tadbirkorlik korxonalarining maqsad va vazifalarini belgilashda iqtisodiyotning globallashuvi sharoitini 
hisobga olish va unga muvofiqlashgan maqsadlarni belgilash. 



● tadbirkorlik korxonalarida foydalaniladigan dastgoxlar va asbob-uskunalarni zamonaviylashuvi dara-
jasiga e’tibor qaratish. Zamonaviy va yuqori unum bilan ishlaydigan dastgoxlarni qidirib topish va ularni 
jalb qilish uchun moliyaviy imkoniyatlarni qidirib topish. 

● tadbirkorlik faoliyati bilan shug‘ullanuvchi korxona va tashkilotlarda barcha iqtisodiy resurslardan sama-
rali foydalanishni yo‘lga qo‘yish.

● kichik biznes va tadbirkorlik faoliyati bilan shug‘ullanuvchi korxona va tashkilotlarda faoliyat yurituvchi 
xodimlarning mehnat unumdorligini oshirish bo‘yicha choralar ko‘rish, yuqori unumdorlikka erishish 
uchun zaruriy shart-sharoitlar yaratish.

● kichik biznes va tadbirkorlik faoliyati bilan shug‘ullanuvchi korxona va tashkilotlarda mehnatni ilmiy 
tashkil etishni yanada rivojlantirish.

Bizga ma’lumki, kichik biznes va tadbirkorlik korxonalarida ishlab chiqarishda zarur bo‘lgan iqtisodiy 
resurslarni topish masalaning bir tomoni bo‘lsa, ikkinchi tomoni mavjud resurslardan samarali foydalanishdir. 
Mavjud iqtisodiy resurslardan samarali tarzda foydalanish bugungi kunda kun tartibidagi eng asosiy masaladir. 
Ushbu masalaning yechimi iqtisodning asosiy muammosining hal etilishi tomon asosiy omil hisoblanadi. Mavjud 
iqtisodiy resurslardan samarali tarzda foydalanish, iqtisod va tejamkorlik uchun kurash-vaqtinchalik amalga 
oshiriladigan ishlar emas, balki uzoq muddatli dasturdir. Bu masala har bir tashkilotning strategik rejasida o‘z 
aksini topishi lozim. 

Kichik biznes va tadbirkorlik faoliyatini yanada rivojlantirish uchun ulardagi resurslardan va ularning har bir 
birligidan foydalanishni takomillashtirish lozim. Buning uchun ulardagi resurslardan samarali tarzda foydalanish 
omillari har tomonlama o‘rganilishi, tahlil etilishi, bir-biri bilan aloqalari o‘rnatilishi shart. Resurslardan vamavjud 
salohiyatdan samarali foydalanish omillari va ularning ta’sirini o‘rganishga kirishishdan oldin iqtisodiy salohiyat 
va iqtisodiy salohiyatdan samarali foydalanish tushunchalariga aniqlik kiritish lozim. 

Xulosa qilib aytadigan bo‘lsak, iqtisodiyotni rivojlanishida tadbirkorlik faoliyati va uning iqtisodiyotga 
qo‘shadigan hissasini oshirish samarali natija bermoqda. Shu sababli ularni ko‘pincha nafaqat ishlab chiqarish 
resurslaridan samarali foydalanish balki yaratilayotgan imtiyozlar yangidan yangi tadbirkorlar sonini oshirish 
lozimdir. Bu esa mamlakatimiz istiqbolini belgilab beradi.

